
Erindi frá Íþróttakennurum á Akureyri

Í ljósi þess að Reykjavíkurborg hefur ákveðið að frá og með næsta hausti verði sund á unglingastigi að 
valfagi, nái nemendur í 8. eða 9.bekk þeim hæfniviðmiðum sem sett eru fyrir 10.bekk, viljum við 
íþróttakennarar á Akureyri koma því á framfæri að okkur þykir þetta heldur miður hjá 
Reykjavíkurborg. Það er sérstakt ef sveitarfélög ætla að fara að beita sér gegn Aðalnámskrá  
grunnskóla um viðmiðunar tíma í skólaíþróttum. Í sundkennslu á unglingastigi er ekki aðeins kennt 
sund heldur einnig skyndihjálp og björgun sem allir vita að er nauðsynlegt að kunna.

Við viljum að fjölbreytt hreyfing sé höfð að leiðarljósi og væri það stórt skref aftur ef fækka 
ætti hreyfistundum barna og unglinga í skólanum. Sundkennsla er ekki bara að kunna að synda, 
heldur einnig að læra  að njóta þess að vera í vatni og nota sund á heilsueflandi hátt. 

Íslenskar rannsóknir sýna að kyrrseta og offita unglinga er að aukast og ætti því 
Akureyrarbær, sem telst Heilsueflandi samfélag, frekar að hvetja og styrkja skólana í því að hreyfing 
ungmenna verði aukin frekar en að draga úr henni.

